
Na osnovu člana 68. stava 1. alineja 1. Zakona o stočar-

stvu ("Službene novine Federacije BiH", broj 66/13), federalni 
ministar poljoprivrede, vodoprivrede i šumarstva donosi 

PRAVILNIK 
O NAČINU VOĐENJA MATIČNIH KNJIGA, 

REGISTARA I PRIJAVA TE USLOVIMA KOJE 
TREBAJU ISPUNJAVATI DOMAĆE ŽIVOTINJE DA BI 

BILE UPISANE U MATIČNU KNJIGU I REGISTAR 
I. OPŠTE ODREDBE 

Član 1. 
Ovim pravilnikom propisuje se način vođenja matičnih 

knjiga i uzgojnih registara, uslovi koje treba ispuniti da bi se 
domaća životinja mogla svrstati u grupu uzgojno vrijednih 
životinja i upisati u matičnu knjigu ili uzgojni registar i podjela 
matičnih knjiga. 
II. NAČIN VOĐENJA MATIČNIH KNJIGA 

Član 2. 
(1) Matična evidencija vodi se u pisanom obliku i u 

elektronskoj formi. 
(2) Kada se evidencija iz stava 1. ovog člana vodi u elektron-

skoj formi, mora se obezbijediti zaštita od neovlaštenog 
pristupa bazi podataka i registrovanje svakog unosa ili 
pregleda baze podataka, sa podatkom o licu koji vodi 
evidenciju. 

(3) Matična evidencija iz stava 1. ovog člana vodi se kao 
knjiga standardnog formata A4, a na naslovnoj stranici 
knjige otisnut je naziv evidencije. 

(4) Matična evidencija (knjiga) se vodi na obrascima koji se 
nalaze u prilogu ovog pravilnika i čine njegov sastavni 
dio. 

(5) Obrazac se ispunjava u tri primjerka s tim da se original 
dostavlja Federalnom ministarstvu poljoprivrede, vodo-
privrede i šumarstva (u daljem tekstu: Federalno ministar-
stvo), po jednu kopiju ovlaštenoj ustanovi i jednu za 
vlastitu evidenciju. 

(6) Knjige iz stava 1. ovog člana moraju biti uvezane i 
ovjerene, a stranice knjiga označene rednim brojevima. 

III. USLOVI UPISA UZGOJNO VRIJEDNIH ŽIVOTINJA 
Član 3. 

(1) Domaća životinja može biti upisana u matičnu knjigu ili 
uzgojni registar ako pripada uzgojno vrijednim grlima. 

(2) Uzgojna vrijednost domaćih životinja utvrđuje se na 
osnovu: podataka o njihovom porijeklu, proizvodnim i 
uzgojnim osobinama predaka i srodnika, prema vanjštini 
grla, te podacima o njihovim proizvodnim osobinama za 
uzgojne kategorije za koje je to moguće utvrditi. 

(3) Uzgojna vrijednost domaćih životinja iz hibridnog uzgoja 
djedovskih i roditeljskih linija utvrđuje se na osnovu 
dokumentacije u kojoj su navedene vrijednosti za pojedine 
osobine iz kojih se procjenjuje uzgojna vrijednost 
programa ukrštanja ili hibridnog programa. 

Član 4. 
Uzgojno vrijedna grla u kojih je udio krvi dominantne 

pasmine manji od 87,5% razvrstavaju se u grupu ukrštanih 
životinja, ako to nije drugačije određeno uzgojnim programom. 

Član 5. 
Da bi se upisala u matičnu knjigu ili uzgojni registar, 

uzgojno vrijedna grla moraju zadovoljavati uslove u pogledu 
spoljašnjeg izgleda, posebno uzrasta primjerene dobi i uzgoj-
nim ciljevima za pasminu, križance i liniju, prema uzgojnom 
programu. 

IV. PODJELA I SADRŽAJ MATIČNE KNJIGE I 
UZGOJNOG REGISTARA 

Član 6. 
(1) Uzgojno vrijedna grla upisuju se u matičnu knjigu ili 

uzgojni registar koji se vode odvojeno za pojedine vrste, 
pasmine, linije i hibride na obrascima koji se nalaze u 
Prilogu ovog pravilnika i čine njegov sastavni dio. 

(2) Matična knjiga je podijeljena na glavni dio i dodatne 
dijelove. 

Član 7. 
U glavni dio matične knjige upisuju se uzgojno vrijedne 

životinje čistih pasmina dobijene sprovođenjem uzgojnog 
programa koje ispunjavaju sljedeće uslove: 
- da imaju poznate roditelje i roditelje roditelja iste pas-

mine, izuzev kod kopitara gdje moraju imati poznato pet 
generacija predaka; 

- da su obilježene od rođenja prema Pravilniku o obilježa-
vanju i kontroli kretanja životinja u Bosni i Hercegovini 
("Službeni glasnik BiH", br. 13/10, 79/10, 25/11, 103/11 i 
41/12); 

- da imaju rodoslov koji je usaglašen s pravilima te matične 
knjige. 

Član 8. 
(1) Glavni dio matične knjige pasmina može biti podijeljen u 

nekoliko razreda prema osobinama uzgojno vrijedne 
životinje. 

(2) Samo uzgojno vrijedne životinje koje ispunjavaju uslove 
iz člana 7. mogu biti upisane u jedan od razreda. 

Član 9. 
(1) U dodatni dio matične knjige mogu se upisati ženske 

uzgojno vrijedne životinje koje u cijelosti ne zadovolja-
vaju uslove iz člana 7. ovog Pravilnika ako zadovoljavaju 
slijedeće uslove: 
- da se može na osnovu dokumentacije utvrditi 

njihovo porijeklo; 
- da je ocjenom utvrđeno da zadovoljavaju standarde 

pasmine, prema utvrđenom uzgojnom programu; 
- da raspolažu sa minimum podataka o vrijednostima 

proizvodnih osobina. 
(2) U dodatni dio matične knjige mogu se upisati i muške 

uzgojno vrijedne životinje koje potpuno ne zadovoljavaju 
uslove iz stava 1. ovog člana, a od posebnog su uzgojnog 
značaja. 

(3) Dodatni dio matične knjige vodi se na obrascima glavne 
knjige iz člana 8. stav 1. ovog pravilnika u koje se upisuju 
raspoloživi podaci. 

Član 10. 
Uzgojno vrijedne životinje čije su majke i bake upisane u 

dodatnom dijelu matične knjige i kod kojih su otac i djedovi 
upisani u glavni dio matične knjige mogu se prihvatiti kao čista 
pasmina i upisati u glavni dio matične knjige ako je to u 
saglasnosti sa uzgojnim programom. 

Član 11. 
U uzgojni registar upisuju se uzgojno vrijedne životinje 

koje potiču iz križanog uzgoja i životinje kod kojih se može 
utvrditi porijeklo jednog roditelja, a imaju poseban uzgojni 
značaj. 

Član 12. 
(1) Kantonalna matična knjiga i uzgojni registar uzgoja 

zasnivaju se na podacima iz pomoćne matične evidencije, 
a vodi je kantonalna uzgojno selekcijska služba, udruženje 
uzgajivača i uzgajivači koji samostalno sprovode uzgojne 
program (u daljem tekstu: organizacija uzgoja). 

(2) Organizacije uzgoja koje samostalno sprovode uzgojne 
programe i vode matičnu evidenciju moraju imati angaži-
ranog stručno osposobljenog radnika sa završenim dip-
lomskim studijima poljoprivrednog fakulteta stočarskog 
smjera. 

Član 13. 
(1) Uzgojno vrijedne životinje koje su upisane u matičnu 

knjigu ili uzgojne registre moraju biti upisane u Centralni 
popis matičnih grla ili Centralni popis matičnih jata. 

(2) Centralni popis uzgojno vrijednih životinja ili Centralni 
popis matičnih jata vodi se u Federalnom ministarstvu na 
osnovu obaveznih podatka kantonalnih uzgojno selekcij-
skih službi i ovlaštenih ustanova/Zavoda. 

(3) Kantonalna uzgojno selekcijska služba kvartalno dostavlja 
podatke Federalnom ministarstvu i ovlaštenim ustano-
vama. 

(4) Kontrolu matične evidencije obavljaju ovlaštene ustanove. 
Član 14. 

(1) Matična knjiga mora sadržavati najmanje slijedeće 
podatke o matičnom grlu: 
- identifikacioni broj grla; 
- datum rođenja; 
- pasmina; 
- spol; 
- identifikacione brojeve za dvije generacije predaka 

po ocu i majci a kopitari moraju imati poznato pet 
generacija predaka; 

- ime i prezime ili naziv i adresu uzgajivača i 
vlasnika; 

- registarski broj poljoprivrednog gazdinstva (RBPG) 
uzgajivača i vlasnika, 

- poznati rezultati ispitivanja; 
- datum prodaje; 
- ime i prezime ili naziv kupca, 
- datum izlučenja iz proizvodnje; 
- razlog izlučenja iz proizvodnje. 

(2) Za uzgojno vrijedna grla koja su uzgojena prijenosom 
zametka, a upisuju se u matičnu knjigu, potrebno je, pred 
podataka iz stava 1. ovog člana, navesti podatke o 
biološkim roditeljima i o genskom testu. 

Član 15. 
Uzgojni registar mora sadržati slijedeće podatke o 

uzgojno vrijednom grlu: 
- identifikacioni broj grla; 
- datum rođenja; 
- pasmina ili križanac; 
- spol; 
- podaci o porijeklu; 
- ime i prezime ili naziv i adresu uzgajivača i vlas-

nika; 
- registarski broj poljoprivrednog gazdinstva (RBPG) 

uzgajivača i vlasnika; 
- poznati rezultati ispitivanja; 
- datum prodaje; 
- ime i prezime ili naziv kupca; 
- datum izlučenja iz proizvodnje; 
- razlog izlučenja iz proizvodnje. 

Član 16. 
Centralni popis matičnih jata vodi se na obrascima koji se 

nalaze u prilogu ovog Pravilnika i mora da sadrži minimalno 
slijedeće podatke o matičnim jatima: 

- broj i oznaka jata; 
- datum valjenja; 
- pasmina; 
- ime i prezime ili naziv ili adresu uzgajivača i 

vlasnika; 
- registarski broj poljoprivrednog gazdinstva uzgaji-

vača i vlasnika. 
Član 17. 

U matičnu knjigu i uzgojni registar upisuju se i novi 
podaci o proizvodnim i uzgojnim osobinama svake uzgojno 
vrijedne životinje i to: 

- podaci o proizvodnosti i rezultatima ispitivanja 
domaće životinje; 

- ocjena eksterijera domaće životinje; 
- reproduktivni pokazatelji; 
- ostali podaci za koje se može utvrditi da su od 

uzgojnog značaja za pojedine vrste, pasmine, linije 
ili hibride. 

Član 18. 
(1) Pomoćnu matičnu evidenciju vode uzgajivači, odnosno 

vlasnici na vlastitom stadu na propisanim obrascima za 
pojedine vrste i pasmine domaćih životinja koje služe kao 
osnov za utvrđivanje porijekla. 

(2) Obrasci iz stava 1. ovog člana nalaze se u prilogu ovog 
pravilnika čine njegov sastavni dio. 

(3) Pomoćna matična evidencija za pojedine vrste životinja 
sastoji se od slijedećih obrazaca: 
1) govedarstvo: 

- karton upotrebe u priplodu 
- registar teladi 

2) ovčarstvo i kozarstvo 
- karton upotrebe u priplodu 
- registar janjadi i jaradi 

3) svinjogojstvo: 
- karton upotrebe u priplodu 
- registar prasadi 

4) peradarstvo: 
- registar proizvodnog jata 
- registar pomlatka 

5) konjarstvo: 
- knjiga pripusta 
- registar ždrijebljenja 

V. PRIJELAZNE I ZAVRŠNE ODREDBE 
Član 19. 

Do uspostave kantonalnih uzgojno selekcijskih službi 
poslove iz ovog pravilnika obavljati će kantonalna ministarstva. 

Član 20. 
Ovaj pravilnik stupa na snagu narednog dana od dana 

objave u "Službenim novinama Federacije BiH". 
Broj 03-3-24/1-3381-2/13 

Marta 2014. godine 
Sarajevo 

Ministar 
Jerko Ivanković - Lijanović, s. r. 

